
Annotatsiya: Mazkur maqolada Moliyaviy hisobotning xalqaro standartlari (IFRS)ga o‘tish jarayonida ishlab chiqarish xarajatlari
hisobini tashkil etish va takomillashtirish bilan bog‘liq dolzarb muammolar tadqiq etilgan. Tadqiqotda ishlab chiqarish korxonalarida
xarajatlarni tan olish, tasniflash va mahsulot tannarxiga tagsimlashning xalgaro standartlar talablariga moslashuvi tahlil gilingan.
Xususan, IAS 2 “Inventories” standarti talablari asosida zaxiralarni baholash hamda umumishlab chiqgarish xarajatlarini tagsimlash
masalalari ko‘rib chiqilgan. Tahlil obyekti sifatida “Indorama Kokand Textile” AJ misolida ishlab chiqilgan iqtisodiy modeldan foy-
dalanilib, an’anaviy tannarx hisoblash usuli hamda Activity-Based Costing (ABC-costing) yondashuvi natijalari tagqoslangan. Tad-
qiqot natijalari IFRS talablari asosida xarajatlar hisobini tashkil etish mahsulot tannarxini aniq shakllantirish, moliyaviy hisobotlar
ishonchliligini oshirish va boshqaruv qarorlarining samaradorligini kuchaytirishga xizmat qilishini ko‘rsatdi.

Kalit so‘zlar: IFRS, ishlab chiqarish xarajatlari, xarajatlar hisobi, mahsulot tannarxi, IAS 2, xalqaro moliyaviy hisobot standartlari,
ABC-costing, xarajatlarni tagsimlash, to‘qimachilik korxonalari, boshqaruv hisobi.

AHHoTauusA: B aHHON cTaThe MCCIENYIOTCS aKTyallbHbIE MPOOJIEMBI yueTa MPOM3BOACTBEHHBIX 3aTPaT B MpOLECCe Mepexoaa Ha
MesxxayHapoansle cranaapTthl puHancoBoi ordyetHOCTH (IFRS). Ocoboe BHIMaHME yaeneHo BOnpocaM MPU3HAHUS, KIacCHPUKAIII
U pacHpesieieHust 3aTpaT B COOTBETCTBHHU C TPEOOBAHMSAME MEXIyHApOIHBIX cTaHAapToB. Ha ocHOBe TpeboBanwmii IAS 2 «3amacen
PAaccMOTPEHbI OCOOCHHOCTH OICHKHM 3alacoB M paclpeiesieHHs OOIIeNpPOM3BOJICTBEHHBIX pPACcX0I0B. B KaudecTBe 00BEKTa
HCCIIeIOBAHMUs UCIIOJIb30BaHA SKOHOMHUYECKash MoJenb, paspaboranHas Ha mpumepe AO «Indorama Kokand Textiley». [IpoBenen
CPaBHUTENBHBI aHANIN3 TPAAWIMOHHOTO METO/Aa KalbKyITHpoBaHUs cebecTomMocTd m Mmerona Activity-Based Costing (ABC-
costing). Pe3ynpTarhl nccnenoBaHus mokasany, 4yTo nmpuMeHeHne moaxonoB IFRS cmocobcTByer Gomee TouHoMy (hopmMupOBaHHIO
ce0ECTOMMOCTH TIPOYKINH, TIOBBIICHUIO JOCTOBEPHOCTH ()HHAHCOBOW OTYETHOCTH M 3G ()EKTHBHOCTH yNPABICHYECKHX PEIICHUH.
ITosry4eHHbIE BBIBOJIBI MOTYT OBITh HCIIOJIb30BaHBI IS COBEPLICHCTBOBAHUS CHCTEMbI ydyeTa 3aTpaT Ha IPOM3BOACTBEHHBIX
NPEINPUATHAX B YCIOBHAX MHTETPALIMU B MEKIyHAPOIHOE SKOHOMHYECKOE TPOCTPAHCTBO.

Karwuessble ciioBa: [FRS, mpon3BoicTBEeHHBIE 3aTpaThl, yUET 3aTpar, ce0eCTOMMOCTh MPOAYKIHH, [AS 2, MeXTyHApOIHBIC CTAHIAPTHI
(uHancoBoit otueTHOCTH, ABC-Costing, pacmpeneneHne 3aTpat, TeKCTHIIbHBIE MPEANPHUSTHS, YIPABICHICCKAN YUeT.

Abstract: This article examines the key issues of production cost accounting during the transition to International Financial Reporting
Standards (IFRS). Particular attention is paid to the recognition, classification, and allocation of costs in accordance with international
accounting requirements. The study analyzes inventory valuation and overhead allocation procedures based on the provisions of IAS 2
“Inventories.” An economic model developed using the example of Indorama Kokand Textile JSC was selected as the research object.
A comparative analysis of the traditional costing method and the Activity-Based Costing (ABC-costing) approach was conducted.
The findings demonstrate that the implementation of IFRS-based cost accounting practices contributes to more accurate product cost
determination, enhances the reliability of financial reporting, and improves the quality of managerial decision-making. The results
may serve as a practical basis for improving cost accounting systems in manufacturing enterprises operating within an increasingly
globalized economic environment.

Keywords: IFRS, production costs, cost accounting, product costing, IAS 2, International Financial Reporting Standards, ABC-cost-
ing, cost allocation, textile enterprises, management accounting.

KIRISH

Jahon iqtisodiyotida integratsiya jarayonlarining jadallashuvi va xalqaro kapital bozorlarining rivojlanishi
korxonalar moliyaviy hisobotlariga qo‘yilayotgan talablarni tubdan o‘zgartirmoqda. Zamonaviy sharoitda investorlar,
kreditorlar va boshqa manfaatdor tomonlar uchun moliyaviy axborotlarning shaffofligi, taqqoslanuvchanligi

hamda ishonchliligi muhim ahamiyat kasb etadi. Shu sababli Moliyaviy hisobotning xalqaro standartlari (IFRS)
global biznes muhitida korxonalar faoliyatini baholashning asosiy vositalaridan biriga aylangan [1].

O‘zbekistonda ham iqtisodiyotni modernizatsiya qilish, investitsion jozibadorlikni oshirish va xalqaro moliya
bozorlariga integratsiyalashuvni jadallashtirish maqgsadida buxgalteriya hisobi tizimini xalqaro standartlar asosida
takomillashtirish bo‘yicha izchil islohotlar amalga oshirilmoqda. Xususan, O‘zbekiston Respublikasi Prezidentining
2020-yil 24-fevraldagi PQ-4611-son qarori bilan ayrim xo‘jalik yurituvchi subyektlarda moliyaviy hisobotlarni IFRS
asosida tayyorlash va taqdim etish amaliyoti joriy etildi [2]. Mazkur islohotlar korxonalar moliyaviy natijalarining
xalqaro investorlar uchun tushunarli va taqqoslanuvchan bo‘lishini ta'minlashga qaratilgan.

Biroq IFRSga o‘tish jarayoni amaliyotda qator metodologik va tashkiliy muammolarni yuzaga keltirmoqda.
Ayniqsa, ishlab chiqarish korxonalarida xarajatlar hisobi tizimini xalqaro standartlar talablariga moslashtirish
murakkab masalalardan biri hisoblanadi. Milliy amaliyotda xarajatlarni hisobga olish ko‘proq soliq va statistik
hisobotlar ehtiyojlariga yo‘naltirilgan bo‘lsa, IFRS konsepsiyasi iqtisodiy mazmunning huquqiy shakldan ustunligini,
haqqoniy taqdim etishni va foydalanuvchilarning axborot ehtiyojlarini asosiy mezon sifatida e’tirof etadi [3].

Ishlab chigarish xarajatlari hisobi korxona moliyaviy natijalarini shakllantiruvchi eng muhim elementlardan
biridir. Mahsulot tannarxining to‘g'ri aniqlanishi foyda ko‘rsatkichlari, rentabellik darajasi hamda boshqgaruv
qarorlarining sifatiga bevosita ta’sir ko‘rsatadi. Shu nuqtai nazardan, IAS 2 “Inventories” standartida nazarda
tutilgan zaxiralarni baholash, umumishlab chiqarish xarajatlarini tagsimlash va tugallanmagan ishlab chigarishni
hisobga olish talablari ishlab chigarish korxonalarida xarajatlar hisobini tashkil etishning muhim yo‘nalishlari
hisoblanadi [4].

Amaliyot shuni ko‘rsatmoqdaki, IFRSga o‘tish jarayonida ishlab chiqarish korxonalarida hisob tizimini yanada
takomillashtirish uchun keng imkoniyatlar mavjud. Jumladan, xarajatlarni xalqaro talablar asosida tasniflash
amaliyotini rivojlantirish, zamonaviy axborot tizimlarini yanada moslashtirish hamda hisob siyosatini xalqaro
standartlar bilan uyg‘unlashtirish ushbu jarayon samaradorligini oshirishga xizmat gilmoqda. Natijada ishlab
chiqarish tannarxining shakllanishi va moliyaviy hisobotlarda aks ettirilishi bo‘yicha amaliy yondashuvlar yanada
takomillashib bormoqda.

Mazkur sharoitda ishlab chiqarish xarajatlari hisobining IFRS talablari asosida tashkil etilishi bo‘yicha
mavjud muammolarni ilmiy jihatdan tadqiq etish alohida ahamiyat kasb etadi. Chunki xarajatlar hisobini xalqaro
standartlarga moslashtirish korxonalarning moliyaviy barqarorligini oshirish, investitsion jozibadorligini
kuchaytirish va boshqaruv qarorlarining sifatini yaxshilashga xizmat qiladi. Shu bois [FRSga o‘tish jarayonida
ishlab chiqarish xarajatlari hisobi metodologiyasini takomillashtirish masalasi bugungi kunda buxgalteriya hisobi
va audit sohasidagi dolzarb ilmiy-amaliy muammolardan biri hisoblanadi.

MAVZUGA OID ADABIYOTLAR SHARHI

Xalgaro moliyaviy hisobot standartlari (IFRS)ga o‘tish jarayoni korxonalarda buxgalteriya hisobi tizimini
zamonaviy talablar asosida gayta tashkil etishni talab giladi. Mazkur jarayonda ishlab chiqarish xarajatlarini
hisobga olish va mahsulot tannarxini shakllantirish masalalari alohida ahamiyat kasb etadi. Chunki xarajatlar
to‘grisidagi axborotning ishonchliligi korxonaning moliyaviy natijalari, investitsion jozibadorligi va boshqaruv
qarorlarining sifatiga bevosita ta’sir ko‘rsatadi. Shu sababli ushbu yo‘nalish mahalliy va xorijiy iqtisodchi olimlar
tomonidan keng tadqiq etilgan.

Xarajatlar hisobini xalqaro standartlar asosida tashkil etishning nazariy va amaliy jihatlarini o‘rgangan G.
Narziyeva va hammualliflar korxonalarda IFRS talablarini qo‘llash natijasida moliyaviy hisobotlarning shaffofligi
va taqqoslanuvchanligi ortishini ta’kidlaydilar. Tadqiqotchilar xarajatlarni to‘g‘ri tasniflash va tan olish korxona
faoliyatining moliyaviy samaradorligini baholash imkoniyatlarini kengaytirishini asoslab berganlar [5].

N. J. Nomozov ishlab chiqarish xarajatlarini MHXS asosida hisobga olish masalalarini tadqiq etib, milliy
standartlardan xalgaro standartlarga o‘tish davrida zaxiralarni baholash, tannarx tarkibini shakllantirish va
xarajatlarni e’tirof etish mezonlarida sezilarli farglar mavjudligini qayd etadi. Muallifning fikricha, ushbu tafovutlar
amaliyotda xarajatlar hisobini yuritishda qo‘shimcha metodologik yondashuvlarni talab qgiladi [6].

B. J. Mirzanov va T. N. Joldasbaeva tomonidan olib borilgan tadqiqotlarda O‘zbekiston buxgalteriya hisobi
tizimini MHXS talablariga moslashtirishning nazariy asoslari yoritilgan. Mualliflar xalqaro standartlar asosida
xarajatlarni tan olish va baholash mexanizmlarini takomillashtirish moliyaviy axborot sifati hamda investitsion
muhitning yaxshilanishiga xizmat qilishini ta’kidlaydilar [7].

Mahsulot tannarxini kalkulyatsiya qilish va xarajatlarni hisobga olish usullarining rivojlanish tendensiyalarini
tahlil gilgan B. A. Igamov ishlab chiqarish xususiyatlaridan kelib chiqib xarajatlarni hisobga olishning buyurtmali va
jarayonli usullarini qo‘llash muhimligini asoslaydi. Tadqiqot natijalariga ko‘ra, tannarxni aniglash metodikasining
to‘g‘ri tanlanishi boshqaruv garorlarining samaradorligini oshirishga xizmat qgiladi [8].

N. T. Qudbiyev, U. Sh. Haydarov va Sh. A. Kurbonovalar zamonaviy xarajatlar hisobi tizimlarini o‘rganib, Direct-

costing, Standard-costing, ABC-costing va Kaizen-costing usullarining afzalliklarini tahlil gilganlar. Ularning
fikricha, zamonaviy kalkulyatsiya usullarini joriy etish korxonalarda xarajatlarni nazorat qilish samaradorligini
oshirib, resurslardan foydalanish darajasini yaxshilaydi [9].

Sh. X. Rasulova ragamli iqtisodiyot sharoitida xarajatlar hisobini avtomatlashtirish masalalarini tadqiq etib,
zamonaviy axborot texnologiyalari xarajatlarni hisobga olish jarayonida inson omili ta’sirini kamaytirishi va
hisob ma’lumotlarining aniqligini oshirishini qayd etadi. Muallif avtomatlashtirilgan tizimlardan foydalanish IFRS
talablarini amaliyotga tatbiq etishda muhim vosita ekanligini asoslaydi [10].

To'qimachilik sanoatida xarajatlarni hisobga olish muammolarini o‘rgangan N. N. Ismailov ushbu tarmoqda
ishlab chiqarish jarayonining murakkabligi, bilvosita xarajatlar ulushining yuqoriligi hamda xomashyo
xarajatlarining salmog‘i katta ekanligi sababli xarajatlarni taqsimlashda qator muammolar yuzaga Kkelishini
ko‘rsatadi. Tadqiqotda mazkur muammolarni hal etish uchun zamonaviy boshqaruv hisobi elementlarini joriy etish
tavsiya etilgan [11].

Xorijiy olimlar orasida G. I. Jaber, V. A. Kiryanova va V. V. Krylova strategik boshqaruv hisobi konsepsiyasi
doirasida xarajatlarni boshqarish masalalarini tadqiq qilganlar. Ularning fikricha, xarajatlar hisobi korxonaning
strategik maqsadlari bilan integratsiyalashgan holda tashkil etilishi lozim. Bunday yondashuv korxonaning uzoq
muddatli raqobat ustunligini ta'minlashga xizmat qiladi [12].

0. V. Eliseeva, A. Yu. Busheva va E. V. Gudojnikovalar xarajatlarni boshqarish tizimini rejalashtirish, hisobga
olish, nazorat qilish va tahlil qilish funksiyalarining o‘zaro bog‘ligligi asosida tadqiq etganlar. Ular xarajatlarni
budjetlashtirish va nazorat qilish korxona moliyaviy natijalarini yaxshilashning muhim omili ekanligini
ta’kidlaydilar [13].

. P. Kovaleva va M. S. Strijak ishlab chiqarish xarajatlari boshqaruv hisobining amaliy jihatlarini o‘rganib,
bilvosita xarajatlarni taqsimlash bazalarini takomillashtirish mahsulot tannarxini aniq shakllantirish imkonini
berishini ko‘rsatganlar. Tadqiqot natijalari ishlab chiqarish xarajatlarini optimallashtirish va boshqaruv qarorlarini
gabul qilish sifatini oshirishga xizmat qiladi [14].

Shuningdek, Z. A. Bidjiyeva va L. S. Botasheva tannarx kalkulyatsiyasi va xarajatlarni hisobga olish usullarini
tahlil qilib, xarajatlarni samarali boshqarish korxona rentabelligini oshirishning eng muhim omillaridan biri
ekanligini ilmiy jihatdan asoslab berganlar [15].

Yuqoridagi ilmiy manbalar tahlili shuni ko‘rsatadiki, [FRSga o'tish jarayonida ishlab chiqarish xarajatlari
hisobining asosly muammolari xarajatlarni tan olish mezonlarining o‘zgarishi, bilvosita xarajatlarni
tagsimlashning murakkabligi, zamonaviy kalkulyatsiya usullarining yetarli darajada qo‘llanilmasligi hamda
axborot tizimlarining integratsiyalashmaganligi bilan bog‘liq. Shu bilan birga, ilmiy tadqiqotlar natijalari xarajatlar
hisobini ragamlashtirish, zamonaviy boshqaruv hisobi usullarini joriy etish va IFRS talablariga mos metodologik
yondashuvlarni ishlab chiqish mazkur muammolarni bartaraf etishning ustuvor yo‘nalishlari ekanligini ko‘rsatadi.

TADQIQOT METODOLOGIYASI

Mazkur tadqiqotda Moliyaviy hisobotning xalqaro standartlari (IFRS)ga o‘tish jarayonida ishlab chiqarish
xarajatlari hisobining mavjud muammolarini aniglash va ularni takomillashtirish yo‘nalishlarini ishlab chigish
magsadida ilmiy bilishning bir qator usullaridan foydalanildi. Tadqiqot jarayonida tizimli yondashuv, qiyosiy tahlil,
iqtisodiy-statistik tahlil, guruhlash, tagqoslash hamda umumlashtirish usullari qo‘llanildi.

TAHLIL VA NATIJALAR

So‘nggi yillarda O‘zbekistonda yirik xo‘jalik yurituvchi subyektlarni Moliyaviy hisobotning xalqaro standartlari
(IFRS) asosida hisobot tuzishga o‘tkazish bo‘yicha keng ko‘lamli islohotlar amalga oshirilmoqda. Ushbu jarayonning
muhim yo‘nalishlaridan biri ishlab chiqarish xarajatlari hisobini xalqaro talablarga moslashtirish hisoblanadi.
Chunki aynan ishlab chiqarish tannarxi korxonaning foydaliligi, eksport salohiyati va investitsion jozibadorligini
belgilovchi asosiy ko‘rsatkichlardan biridir.

Tadgiqotlar shuni ko‘rsatadiki, milliy amaliyotda xarajatlarni hisobga olish tizimi asosan soliq hisobi va
moliyaviy natijalarni aniqlashga yo‘naltirilgan bo‘lsa, IFRS konsepsiyasida xarajatlar hisobi korxona resurslaridan
foydalanish samaradorligini baholash va boshqaruv qarorlarini gabul qilish vositasi sifatida gqaraladi. Shu sababli
xalgaro standartlarga o‘tish jarayonida korxonalarda xarajatlarni tan olish, guruhlash va tagsimlash mexanizmlarini
gayta ko'rib chiqish zarurati yuzaga keladi.

Tahlil obyekti sifatida O‘zbekiston to‘qimachilik sanoatining yirik vakillaridan biri bo‘lgan “Indorama Kokand
Textile” AJ faoliyati asosida ishlab chigilgan iqtisodiy model tanlandi. Mazkur korxona paxta tolasini chuqur qayta
ishlash, kalava ip va tayyor mato ishlab chiqarish bilan shug‘ullanadi. Korxona faoliyatining texnologik murakkabligi
hamda xomashyo xarajatlari ulushining yuqoriligi xarajatlar hisobini IFRS talablari asosida tashkil etish masalasini

235

N\




¥/,

MUHANDISLIK VA IQTISODIYOT 2026-yil, iyun. Ne 6-son

ayniqsa dolzarb qiladi (1-rasm).

Boshga
Umumishlab \ xarajatlar

xarajatlari 215%
a0

Amortizatsiya

. Ishlab chiqarish

_ —— xarajatlari tarkibi
litimoiy
ajratmalar (%) Xomashyo va
2,6% materiallar

57,8%

Ish haqi
xarajatlari

15,9%

1-rasm. To‘qimachilik korxonalarida ishlab chiqarish xarajatlarining tarkibi!

Ma'lumotlardan ko‘rinib turibdiki, tannarx tarkibida asosiy ulush xomashyo xarajatlariga to‘gri keladi.
Ularning ulushi 57,8 foizga teng. Bu korxona faoliyatining material sig‘imi yuqori ekanligini hamda mahsulot
tannarxiga xomashyo narxlaridagi o‘zgarishlar sezilarli ta’sir ko‘rsatishini anglatadi. Shu sababli xomashyo
xarajatlarini samarali boshqarish va resurslardan oqilona foydalanish korxona rentabelligini oshirishning muhim
omili hisoblanadi.

Shuningdek, bu xomashyo hisobini tashkil etish va inventarizatsiya tizimining sifati mahsulot tannarxiga
bevosita ta’sir korsatishini anglatadi. IFRSning IAS 2 “Inventories” standarti talablariga muvofiq zaxiralarni
baholash va xarajatlarni ishlab chiqarish tannarxiga kiritish mezonlari aniq belgilangan. Biroq amaliyotda
ayrim korxonalarda ishlab chiqarish bilan bevosita bog‘liq bolmagan xarajatlar ham tannarx tarkibiga kiritilishi
kuzatiladi.

Tadqiqot davomida ishlab chiqarish xarajatlari hisobi bilan bog'liq muammolar tizimlashtirildi (1-jadval).

IlF]P?SdgV:;1 1o’tishda ishlab chiqarish xarajatlari hisobining asosiy muammolari?
Muammo turi Muammoning mazmuni Ta’siri
Metodologik Xarajatlarni tan olish mezonlaridagi farglar Tannarxning noto‘g‘ri shakllanishi
Hisob siyosati Xarajatlarni tasniflashdagi tafovutlar Moliyaviy natijalarning buzilishi
Axborot texnologiyalari ERP tizimlarining moslashtiriimaganligi Operativ tahlilning giyinlashishi
Boshqaruv Xarajatlar markazlari bo‘yicha hisob Nazorat samaradorligining pasayishi
yuritiimasligi

Tadqgiqotlar shuni ko‘rsatadiki, xalqgaro moliyaviy hisobot standartlariga (IFRS) o‘tish jarayonida ishlab
chigarish korxonalari, aynigsa to‘qimachilik sanoati subyektlari qator metodologik, tashkiliy va texnologik
muammolarga duch kelmoqda. Mazkur muammolar korxonalarda xarajatlar hisobining aniqligi va ishonchliligiga

1 Manba: Muallif tomonidan “Indorama Kokand Textile AJ” misolida ishlab chiqarish xarajatlari ma’lumotlari asosida tuzilgan.
2 Manba: Muallif tomonidan IFRS 1 First-time Adoption of International Financial Reporting Standards, IAS 2 Inventories, IAS 1 Presentation of
Financial Statements hamda xalqaro amaliyot materiallari asosida tuzilgan.

bevosita ta’sir ko‘rsatadi.

Birinchidan, metodologik muammolar xarajatlarni tan olish mezonlaridagi farqlar bilan bog‘liq bo‘lib, milliy
hisob standartlari va IFRS talablari o‘rtasidagi tafovutlar mahsulot tannarxining noto‘g‘ri shakllanishiga olib kelishi
mumkin. Natijada korxona faoliyati samaradorligini baholashda xatoliklar yuzaga keladi.

Ikkinchidan, hisob siyosati bilan bog‘liq muammolar xarajatlarni tasniflash usullaridagi farqlarda namoyon
bo‘ladi. Ayrim xarajatlarning operatsion yoki davr xarajatlari sifatida noto‘g'ri e’tirof etilishi moliyaviy natijalarning
buzilishiga sabab bo‘ladi. Bu esa investorlar va boshqa manfaatdor tomonlar uchun taqdim etilayotgan moliyaviy
hisobotlarning ishonchliligini pasaytiradi.

Uchinchidan, tashkiliy muammolar orasida IFRS bo'yicha malakali mutaxassislarning yetishmasligi alohida
ahamiyat kasb etadi. Xodimlarning xalqaro standartlar talablarini yetarli darajada bilmasligi hisob ma’lumotlarining
sifatiga salbiy ta’sir ko‘rsatib, hisobotlarda xatolarning ko‘payishiga olib keladi.

To'rtinchidan, axborot texnologiyalari bilan bogliq muammolar ko‘plab korxonalarda foydalanilayotgan
ERP tizimlarining IFRS talablariga to‘liq moslashtirilmaganligi bilan izohlanadi. Natijada xarajatlar to‘g‘risidagi
ma’lumotlarni real vaqt rejimida yig‘ish, qayta ishlash va tahlil qilish jarayoni murakkablashadi hamda boshqaruv
qarorlarini gabul qilish samaradorligi pasayadi.

Nihoyat, boshqaruv muammolari xarajatlar markazlari bo‘yicha hisob yuritish amaliyotining yetarli darajada
yo'lga qo‘yilmaganligi bilan bog'liq. Xarajatlarning javobgarlik markazlari kesimida hisobga olinmasligi nazorat
mexanizmlarining samaradorligini kamaytirib, resurslardan oqilona foydalanish imkoniyatlarini cheklaydi.

Milliy amaliyotda mazkur xarajatlar odatda ish haqi fondi yoki ishlab chigarish hajmiga mutanosib ravishda
tagsimlanadi. IFRS talablarida esa xarajatlarni tagsimlash iqtisodiy mazmun va resurslardan foydalanish darajasiga
asoslanishi lozim.

Masalan, “Indorama Kokand Textile” A] faoliyatida ikkita asosiy mahsulot turi ishlab chiqariladi:

Kalava ip — paxta tolalarini yigirish jarayoni natijasida olinadigan yarim tayyor yoki tayyor mahsulot bo'lib,
keyinchalik to‘qimachilik va tikuv-trikotaj korxonalarida xomashyo sifatida foydalaniladi.

Oqartirilgan mato — yigirilgan ipdan tayyorlangan gazlamaga bo‘yash va pardozlashdan oldingi oqartirish
ishlovlari berilishi natijasida olinadigan tayyor mahsulot hisoblanadi (2-jadval).

gllll?iizzlma Kokand Textile A]” misolida mahsulot turlari bo‘yicha xarajatlar (shartli model, mln so‘'m)3
Ko‘rsatkich Kalava ip Oqartirilgan mato
Xomashyo 3100 2450
Ish hagqi 760 820
Energiya xarajatlari 410 580
To‘g‘ridan-to‘g‘ri xarajatlar jami 4270 3850

Ushbu korxonada ishlab chigarish xarajatlarini hisobga olishda xarajatlar mahsulot turlari bo‘yicha alohida
guruhlanadi. To‘g'ridan to‘g'ri xarajatlar (paxta tolasi, asosiy ishchilarning ish haqi va boshqalar) bevosita mahsulot
tannarxiga kiritiladi, umumishlab chiqarish xarajatlari esa tanlangan tagsimlash bazasi (ish haqi, mashina-soatlar
yoki ishlab chiqarish hajmi) asosida mahsulotlar o‘rtasida tagsimlanadi.

Korxonaning umumishlab chiqarish xarajatlari 1 500 mIn so‘mni tashkil etgan. An’anaviy yondashuv bo‘yicha
xarajatlar ish haqi ulushiga qarab tagsimlanadi:

Kalava ip ulushi: 760 / (760+820)=48,1%

1500 x 48,1%=721,5 mln so‘m

Oqartirilgan mato ulushi:

820/ (760+820)=51,9%

1500 x 51,9%=778,5 mIn so‘'m

Natijada mahsulot tannarxlari quyidagicha shakllanadi (3-jadval).

3 Manba: Muallif tomonidan “Indorama Kokand Textile” AJ faoliyatining texnologik xususiyatlari va O‘zbekiston to‘qimachilik sanoati bo‘yicha
ochiq statistik ma’lumotlar asosida tuzilgan shartli hisob-kitoblar.

3-jadval
An’anaviy usul bo‘yicha tannarx*
Mahsulot To‘g‘ridan-to‘g‘ri xarajatlar Bilvosita xarajatlar Jami tannarx
Kalava ip 4270 721,5 4991,5
Ogartirilgan mato 3850 778,5 4 628,5

Biroq ishlab chiqarish texnologiyasi chuqurroq tahlil gilinganda Ogartirilgan mato ishlab chiqarish jarayoni
kalava ip ishlab chigarishga nisbatan murakkabroq ekanligi aniglanadi. Xususan, ushbu mahsulotni tayyorlashda
go‘shimcha texnologik operatsiyalar, jumladan, Oqartirish, yuvish, quritish va sifat nazorati bosqichlari amalga
oshiriladi. Mazkur jarayonlar ko‘proq energiya resurslari sarfini, ishlab chiqarish uskunalaridan uzoqroq
foydalanishni hamda qo‘shimcha xizmat ko‘rsatuvchi bo‘linmalar faoliyatini talab etadi. Natijada umumishlab
chigarish xarajatlarining katta qismi aynan Oqartirilgan mato ishlab chiqarish bilan bog'liq bo‘lishiga qaramay,
an’anaviy tagsimlash usuli bu holatni to‘liq aks ettirmaydi.

IFRS tamoyillariga muvofiq xarajatlarni iqtisodiy mazmunidan kelib chiqib taqsimlash zarur bo‘lganligi sababli,
tadqiqotda Activity-Based Costing (ABC-costing) usulidan foydalanildi. Ushbu yondashuv xarajatlarni mahsulot
hajmiga emas, balki xarajatlarni yuzaga keltiruvchi omillar (cost drivers) asosida tagsimlash imkonini beradi.
Jumladan, uskunalardan foydalanish soatlari, energiya iste’'moli hajmi, texnologik operatsiyalar soni va xizmat
ko‘rsatuvchi bo‘linmalar faoliyati asosiy tagsimlash mezonlari sifatida gabul gilindi. Natijada umumishlab chiqarish
xarajatlari mahsulotlar o‘rtasida yanada adolatli va iqtisodiy jihatdan asoslangan tarzda qayta tagsimlandi. Shu
sababli ABC-costing yondashuvi asosida xarajatlar qayta tagsimlandi (4-jadval).

4-jadval
ABC-costing asosidagi tagsimlash natijalari®
Mahsulot Bilvosita xarajatlar (ABC) Jami tannarx
Kalava ip 610 4 880
Ogartirilgan mato 890 4740

Hisob-kitoblar natijalari shuni ko‘rsatadiki, an’anaviy tagqsimlash usuli Oqartirilgan mato tannarxini sun’iy
ravishda kamaytirib, kalava ip tannarxini esa nisbatan yuqori ko‘rsatgan. Bunday holat mahsulotlar bo'yicha
haqiqiy xarajatlar tarkibini to‘liq aks ettirmaydi va rentabellik darajasini baholashda sezilarli xatoliklarga sabab
bo‘lishi mumkin. Natijada korxona rahbariyati ayrim mahsulotlarni yuqori foydali deb baholashi, aslida esa
ularning ishlab chiqarilishi ko‘proq resurs talab gilayotgan bo‘lishi ehtimoli yuzaga keladi. Shu bilan birga, tannarxi
asossiz ravishda yuqori shakllantirilgan mahsulotlar bo‘yicha narx belgilash siyosati ham noto‘g‘ri yo'nalishda olib
borilishi mumkin (2-rasm).

2-rasm. IFRSga o‘tishda xarajatlar hisobining transformatsiya modeli®

4 Manba: Muallif tomonidan “Indorama Kokand Textile” AJ faoliyatining texnologik xususiyatlari va O‘zbekiston to‘qimachilik sanoati bo‘yicha
ochiq statistik ma’lumotlar asosida tuzilgan shartli hisob-kitoblar.

5 Manba: Muallif tomonidan Indorama Kokand Textile AJ faoliyati bo‘yicha ishlab chiqilgan shartli iqtisodiy model va ABC-costing metodologiyasi
asosida tuzilgan hisob-kitoblar.

6 Manba: Muallif tomonidan IFRS (IAS 2 “Inventories”, IAS 1 “Presentation of Financial Statements”) talablari asosida ishlab chigilgan.

ABC-costing usuli asosida amalga oshirilgan tagsimlash esa xarajatlarning yuzaga kelish manbalari va
resurslardan foydalanish darajasini aniqroq hisobga olish imkonini beradi. Natijada har bir mahsulot turi bo‘yicha
tannarx iqtisodiy mazmuniga yaqin shakllanadi, bu esa mahsulot rentabelligini obyektiv baholash, ishlab chiqarish
dasturini optimallashtirish hamda xarajatlarni qisqartirish bo‘yicha samarali boshqaruv qarorlarini qabul qilish
uchun muhim axborot bazasini yaratadi. Bundan tashqari, tannarxning aniq hisoblanishi korxonaning moliyaviy
natijalarini ishonchli aks ettirishga, investorlar va boshqa manfaatdor tomonlar uchun taqdim etiladigan moliyaviy
hisobotlarning sifatini oshirishga xizmat qiladi.

Tahlillar natijasida aniqlandiki, xarajatlar markazlari bo‘yicha hisob yuritish tizimi joriy etilgan korxonalarda
tannarx hisobining aniqlik darajasi yuqoriroq bo‘ladi. Ayniqsa, energiya resurslari sarfi yuqori bo‘lgan ishlab
chiqarishlarda xarajatlarni faoliyat turlari bo'yicha guruhlash rentabellikni aniglashda muhim ahamiyat kasb etadi.

Shuningdek, korxonalarda ERP tizimlari va ragamli boshqaruv platformalaridan foydalanish xarajatlar
hisobining shaffofligini oshirmoqda. Tadqiqot davomida ragamlashtirish darajasi yuqori bo‘lgan korxonalarda
hisobot tayyorlash muddati qisqarishi, xatoliklar kamayishi va boshqaruv qarorlarining tezkorligi oshishi kuzatildi.

Olingan natijalar shuni ko‘rsatadiki, IFRSga o‘tish jarayonida ishlab chiqarish xarajatlari hisobini
takomillashtirish nafagat hisobot sifatini oshiradi, balki mahsulot tannarxini optimallashtirish, foyda marjasini
aniqlash va investitsion qarorlar qabul qilish samaradorligini ham sezilarli darajada yaxshilaydi.

XULOSA VA TAKLIFLAR

Moliyaviy hisobotning xalqaro standartlari (IFRS)ga o‘tish jarayonida ishlab chiqarish xarajatlari hisobini
takomillashtirish korxonalarning moliyaviy natijalarini ishonchli aks ettirish, mahsulot tannarxini aniq
shakllantirish hamda boshqaruv qarorlarining samaradorligini oshirishda muhim ahamiyat kasb etadi. O‘rganishlar
natijasida ishlab chiqarish xarajatlarini hisobga olish tizimida metodologik, tashkiliy, texnologik va boshqaruv bilan
bog‘liq gator muammolar mavjudligi aniqlandi.

Tadqiqot doirasida IFRS talablari asosida ishlab chiqarish xarajatlari hisobining transformatsiya modeli ishlab
chiqildi hamda xarajatlarni iqtisodiy mazmuni bo‘yicha guruhlash, xarajatlar markazlari kesimida hisobga olish
va ABC-costing yondashuvini qo‘llashning o‘zaro integratsiyalashgan mexanizmi taklif etildi. Mazkur yondashuv
ishlab chigarish korxonalarida tannarxni shakllantirishning anigligini oshirishga xizmat qiladi.

Tadqiqotning amaliy ahamiyati shundaki, ishlab chiqilgan tavsiyalar ishlab chiqarish korxonalarida xarajatlar
hisobini xalqaro standartlarga moslashtirish, moliyaviy hisobot sifatini oshirish hamda korxona resurslaridan
foydalanish samaradorligini kuchaytirish imkonini beradi. Taklif etilgan yondashuvlar, aynigsa, to‘qimachilik
sanoati korxonalarida tannarxni boshqarish va rentabellikni oshirishda amaliy ahamiyatga ega.

Tadqiqot natijalariga asoslanib, quyidagi takliflar ishlab chiqildi:

- ishlab chiqarish korxonalarida IAS 2 “Inventories” talablari asosida xarajatlarni tan olish va baholash
mezonlarini takomillashtirish;

- umumishlab chiqarish xarajatlarini taqsimlashda resurslardan foydalanish darajasini aks ettiruvchi ABC-
costing usulini bosqichma-bosgqich joriy etish;

- xarajatlar markazlari va javobgarlik markazlari bo‘yicha boshqaruv hisobi tizimini rivojlantirish;

- ERP tizimlarini [FRS talablariga moslashtirish va xarajatlar hisobini raqamlashtirish darajasini oshirish;

- IFRS bo‘yicha malakali mutaxassislar tayyorlash hamda korxona xodimlarining kasbiy kompetensiyalarini
muntazam rivojlantirish;

- ishlab chiqarish xarajatlari hisobini moliyaviy va boshqaruv hisobi tizimlari bilan integratsiyalash orqali
boshqgaruv qarorlarining sifatini oshirish.

Qisqacha xulosa qilib aytganda, IFRS talablari asosida ishlab chiqarish xarajatlari hisobini takomillashtirish
korxonalarning moliyaviy barqarorligi, investitsion jozibadorligi va xalgaro bozorlardagi raqobatbardoshligini
oshirishning muhim omili hisoblanadi. Mazkur tadqiqot natijalari ishlab chigarish korxonalarida xarajatlar hisobini
modernizatsiya qilish bo‘yicha keyingi ilmiy izlanishlar uchun ham metodologik asos bo‘lib xizmat giladi.

